
UPA 2016/162: Inatsimmut, Kalaallit Nunaanni eqqartuussisaatsimut inatsisip
(pinerluttulerinermi il.il. meeggat inuusuttullu videokkut apersorneqartarnerat)
allannguutissaatut siunnersuummut Namminersorlutik Ogartussat ogaaseqaatissaannut
Inatsisartut aalajangiiffigisassaattut siunnersuut.
pillugu

Inatsisinut Ataatsimiititaliap
ISUMALIUTISSIISSUTAA
Siunnersuutip aappassaaneernegarnerani sagqummiunneqgartoq
Suliarinninnermini Inatsisinut Ataatsimiititaliag ukuninnga inuttagarpoq:

Inatsisartunut ilaasortaq Anders Olsen, Siumut, Siulittaasoq

Inatsisartunut ilaasortaq Iddimanngiiu Bianco, Inuit Ataqgatigiit, Siulittaasup tullia
Inatsisartunut ilaasortag Michael Rosing, Demokraatit

Inatsisartunut ilaasortaq Laura Taungjik, Siumut

Inatsisartunut ilaasortag Mute B Egede, Inuit Ataqatigiit

1. Siunnersuut pillugu

Inatsisissatut siunnersuut marlunnik immikkoortogarpoq:
e Video atorlugu meeqqanik killisiuisarnerup atuuffiata annertusinegarnissaa
e Kalaallit Nunaanni Eqgartuussivegarneq pillugu Siunnersuisoqatigiit
annertusaaviginegarnissaat

1.1. Video atorlugu meeqqganik Killisiuisarneq

Kalaallit Nunaanni eqqgartuussisarnermik inatsisip allanngortinnegarnera pillugu inatsisip nr.
735, 25. juni  2014-meersup  atuutsinnegalernerani meeqgat video atorlugu
killisiornegarsinnaanerannut maleruagassiortogarpoq’. Inatsisip allannguutaa  2014-imi
upernaakkut ataatsimiinnermi Inatsisartunit suliarinegarpog.?

! Meeqganilli video atorlugu killisiuisinnaaneq Eqgartuussivegarneq pillugu Ataatsimiititaliarsuup
suliniutegarneratigut misiliutitut 2002-miit Kalaallit Nunaanni atornegalerpog.

Meeqganik video atorlugu killisiuisinnaanermut maleruagassat atuuttut meeqqap
paasiniaanermut atatillugu politiinut nassuiaategarnerata videomut immiunnegarsinnaanera
immiussallu egqgartuussivimmi takutinneqgarsinnaanera periarfissaalersippaat, taamaalilluni
meeqgap eqgartuussivimmi ilisimannittutut nassuiaategarnissaa pisariaarulluni. Meeqgqap
asattuunnegarnissaa tamatuminnga pingaarnertut siunertaavoqg.

Video atorlugu Kkillisiuinerup aallartinnginnerani unnerluussaasup/pasisap illersuisussaanik
toqgaasarneq  aammalu  illersuisup  immiussivimmi  najuulluni  Kkillisiuinermik
malinnaanissaminut pisussaaffia pillugit maleruagassat Kalaallit Nunaanni
eqgartuussisarnermik inatsimmi aalajangersarneqarput. Pasisag/unnerluussagq meeqgap video
atorlugu Killisiornegarneranik immiussisarfimmiit malinnaasinnaatitaanngilag, taamaattorli
Killisiuereernermi  Killisiuineq pillugu videomik immiussamik isiginnaarsinnaatitaavoq
aammalu meeqqgap Killisiogginnegarnissaanik ginnutegarsinnaalluni.

Maleruagassanik maanna atuuttunik piareersaateqarnermi piumasagaataavoq ilaatigut suliani
meeqganik  kinguaassiutitigut — atornerluinermut  tunngassutegartuni  video  atorlugu
eqgartuussinerup  avataatigut meeqgamik aqganeq marlunnik ikinnerusunilluunniit
ukiogartumik Killisiuineq pisariagartutut nalilernegarpat atorneqgarsinnaanera. Taamaattorli
immikkut pissutissagartogartillugu, tassungalu ilanngullugu meeqgap ineriartornera aamma
tarnikkut ganoq ittuunera eqgarsaatigalugit meeggamik inersimanerusumik video atorlugu
killisiuisogarsinnaassaag.

Suliani allani kinguaasiutitigut atornerluinermut tunngassuteganngitsuni kingusinnerusukkut
eqgartuusinermi takutinnegarnissaa siunertaralugu eqgartuusinerup avataatigut video atorlugu
meeqqganik Killisiuisarneq aamma atornegarsinnaassaag, tamatumani meeqgap mianerine-
garnissaanut mianerisassat assingi atuutissallutik.

Inatsisissatut siunnersuut una meeqganik video atorlugu Killisiuisarnerup atuuffiata
annertunerulerneranik nassatagassaaq:

e Siunnersuummik uuminnga meeqganik 13-it inorlugit ukiulinnik video atorlugu
Killisiuisinnaaneq periarfissaajuaannalissaag. Meeqgganut 13-it 15-illu akornanni
ukiulinnut tunngatillugu video atorlugu Killisiuineq pisinnaavoq paasiniaaneq
assersuutigalugu ganigivallaakkamik  atogategarnermut, kinguaassiuutitigut
pinerluttuliornermut paasiniaanerluunniit toqutsinermut ilaqutariilluunniit iluanni
nakuusermut  tunngassutegarpat. = Tamatuma  saniatigut  immikkut ittumik
pissutissagartillugu meeqgqgat inuusuttullu 13-it 18-illu akornanni ukiullit video
atorlugu killisiornegarsinnaassapput.

Kiisalu immikkut ittumik pissutissagartillugu inuit 18-it sinnerlugit ukiullit tarnikkut
annertuumik innarluutillit aalaniarnermikkulluunniit killilimmik piginnaasallit video
atorlugu killisiornegarsinnaassapput.

e meeqgat inuusuttullu  video  atorlugu  Kkillisiornegarsimasut  aallaavittut
eqgartuussivimmi ilisimannittutut nassuiaategartussaannginnerat pillugu
aalajangersagaq erseqgilluinnartoq atuutsinnegalissaag.

e lllersuisoq imaluunniit pasinegartoq video atorlugu apersuinerup uppernarsaatitut
atornegarnissaanut  akerliuguni  (tamanna  assersuutigalugu video atorlugu

Killisiuinissamut piumasagaataasut naammassinegarsimanngippata)
kingusinnerpaamik video atorlugu apersuinerup ingerlanneqareernerani sapaatip
akunnerisa sisamat gaangiunneranni apeqqut eqgartuussivimmut
suliakkiissutigisinnaagaa  aalajangersarneqarpoq.  Killiliussamilli  gaangiineq

eqgartuussiviup isiginianngissinnaavaa, tamanna utoqgatsissutissagartutut
isiginegarsinnaappat.

1.2. Kalaallit nunaanni Eqqgartuussiveqarneq pillugu Siunnersuisogatigiit
annertusarnegarnerat

Inatsisissatut siunnersuutip aamma nassatarissavaa najukkami eqgartuussisut Kalaallit
Nunaanni Eqgartuussivegarneq pillugu Siunnersuisoqgatigiinnut aallartitagalernissaat.

Siunnersuisogatigiit maannamut imatut katitigaapput:

e Kalaallit nunaanni Eqgartuussisuuneq

¢ Nunatta Eqgartuussiviani Eqgartuussisoq

e Kalaallit Nunaanni Politimesteri

e Kalaallit Nunaanni pinerluutegarsimasunik isumaginnittogarfimmi pisortaq
e Eqgartuussissuserisoq

e lllersuisoq

o llisimatusarfimmi ilinniartitsisoq

o Kanukokamit aallartitaq
o Kalaallit Nunaanni Namminersorlutik Ogartussanit aallartitat marluk

e Inatsisit atortinnegarnerannut ministereqarfimmit aallartitaq
e Eqgartuussivegarnermut Aqutsisogarfimmit aallartitaq
¢ Pinerluutegarsimasunik isumaginnittogarfiup qullersagarfianit aallartitaq.

Taamaalillutik Siunnersuisogatigiit maannamut katillugit 13-inik ilaasortagarput.

Siunnersuisoqatigiit inatsisissatut siunnersuutip nassatarisaanik najukkami eqgartuussisunit
aallartitamik ilallugit amerlineqassapput, tamaalillunilu Kalaallit Nunaanni najukkami
eqgartuussisut tamarmiusut aallartitagalissallutik. Tamatuma kingorna siunnersuisoqatigiinnut
ilaasortat 14-inngussapput.

Kalaallit Nunaanni  Eqgartuussivegarneq pillugu  Siunnersuisoqatigiit  suliassaraat
Namminersorlutik Oqartussat naalagaaffimmilu ogartussaasut akornanni pinerluttulerinermut
eqqartuussisarnermullu inatsisit pillugit atagatigiissaarineq, tassani aamma tamatumunnga
inatsisiliornikkut tunngavissanik ineriartortitsineq, tamatumunngalu atatillugu
ilisimatusarnernik aallartitsinissaq Kkiisalu eqgartuussiviit ataasiakkaat atuunnerannik
takkunanilu ilinniartitaanikkut pisariagartitsinermik nakkutiginninneq.

Siunnersuisoqatigiit Kalaallit Nunaanni eqgartuussisarnermik inatsimmi 8§ 742-743
naapertorlugit pilersinnegarput.

2. Inatsisinut Ataatsimiititaliap siunnersuummut tunngatillugu ogaasegaatai

Kalaallit Nunaanni Egqartuussivegarneq pillugu Siunnersuisoqatigiit
annertusitinnegarnissaannik siunnersuummut tunngatillugu najukkami eggartuussisut
siunnersuisogatigiinni aamma aallartitagalernissaat Inatsisinut Ataatsimiititaliap
iluarisimaarpaa. Ataatsimiititaliag annerusumik ogaaseqaategarani tamatumunnga tapersiivog.

Meeqqanik video atorlugu killisiuisarneq pillugu aalajangersakkanut tunngatillugu, gassinik
ukiogartussaanermut killiliinerup apeqqutip taassuma inatsimmut nassuiaatini
aalajangersarnegarneranut taarsiullugu, inatsimmut namminermut ikkunnegarnera Inatsisinut
Ataatsimiititaliap pitsaasutut isigaa.

Tamatumalu peqatigisaanik atuuffianik, isumaliutissiissummi uani immikkoortoq 1.1-imi
nassuiaatiginegartutut, annertusaaneq ataatsimiititaliap nuannaarutigaa.

12-inik ukiogarnissamik piumasagaat 15-inik ukiogarnissamut gaffanneqartariagartoq,
meeqqat video atorlugu killisiornegarsinnaanerannut maleruagassanik eqqussiviusumik
inatsisip allannguutissaata suliarinegarneranili Inatsisinut Ataatsimiititaliagq isumagarpoq.
Inatsisartut Naalakkersuisullu tamarmik tamatumunnga tapersiipput.

Ukiulli gaffannegarnissaannut Inatsisinut Ataatsimiititaliap/Namminersorlutik Ogartussat
kaammattuutaat ingerlaannartumik akuerineganngilag. Mianersuutassanik assigiinngitsunik
ogimaaqatigiissaarinissaq Justitsministeregarfimmit innersuussutiginegarpod, soorluttaaq
Danmarkip (Kalaallit Nunaatalu) nunat tamalaat akornanni pisussaaffii
isumaliutiginegartariagartut. llaatigut tamanna tunngavigalugu inatsisinik atuutsitsinermut
ministereqarfiup strafferetsplejeudvalgi (pillaasarnermut eqgartuussisarnermik inatsimmut
ataatsimiititaliaq) ginnuigivaa ilaatigut meeqgqganik video atorlugu Killisiuisarnerup

atornegarnerata annertusinegartariagarsinnaanera isumaliutigeqqullugu, ilaatigullu
annertusaanermut taamaattumut periutsimik suliagaqqullugu. Tamanna tunngavigalugu
Folketingimi amerlanerussuteqartut agganeq marlunnik ukiulinnut killiliinerup
attatiinnarnegarallarnissaa togqqarpaat, strafferetsplejeudvalgillu isumaliutissiissutaa
utaggimaarumallugu.

Strafferetsplejeudvalgip apegqummut isumaliutissiissutini 2015-imi sagqummiuppaa’.
Kalaallit Nunaanni Eqgartuussisarnermik inatsisip allannguutissaatut siunnersuut una
isumaliutissiissut pineqgartoq Strafferetsplejeudvalgillu kaammattuutai tunngavigalugit
suliarinegarpog.

Inatsisinut Ataatsimiititaliap iluarisimaarlugu ogaatigissavaa atuuffimmik annertusaanissaq
siunnersuutigineqgartoq ataatsimiititaliap siusinnerusukkut inassutigisaanut naapertuuttoq.

3. Ogaaseqaatit allat

3.1. Ininik killisiuisarfinnik meegganut tulluartunik politiinillu meeqganik
killisiuisarnermik ilinniarsimasunik pisariagartitsineq

Meeqqganik video atorlugu killisiuisarnermut maleruagassanik atuilersitsisumik, inatsisip
allannguutaanut isumaliutissiissummini Inatsisinut Ataatsimiititaliap kaammattuutigaa
Kalaallit Nunaanni politeegarfiit tamarmik iseruminartunik meegqanillu video atorlugu
Killisiuinissamut tulluartunik atortulersugaasunik ininik Killisiuisarfegarnersoq naliliinissamut
inatsimmik allannguinissaq atorluagqqullugu, tamatumalu peqatigisaanik sumiiffinni allani —
soorlu Saaffimmi illuniluunniit ilaqutariinnut sullissiviusuni init Killisiuinernut taamaattunut
pitsaanerusumik sinaakkusiisinnaanersut isumaliutigeqqullugu.

Kalaallit Nunaanni politiit atorfillit video atorlugu killisiuinermik ingerlatsisartut
sulegatiminnit tamatumunnga immikkut ilinniarsimasunit naammattumik
ikiornegarnissaminnut ganoq annertutigisumik qulakkeerissunnegarsimanersut, kiisalu —
taamaattoganngippat — politiit atorfillit Kalaallit Nunaanni video atorlugu meeqganik
killisiuinermik ingerlatsisartut namminneerlutik, video atorlugu killisiuinerup
isumannaatsumik ingerlannegarnissaanut naammattumik isumannaarisumik, video atorlugu
killisiuinermut ilinniarsimasuunissaat misilittagagartuunissaallu qulakkeernegarsimanersoq,
inatsimmik allannguineq iluatsillugu nalilersuisogassasoq Inatsisinut Ataatsimiititaliap
isumaliutissiissummini aamma kaammattuutigaa.

Kaammattuutit taakku tunuliaqutaannut tunngatillugu ataatsimiititaliap UPA 2014/136-imut
isumaliutissiissutaa innersuussutiginegarpoq, tassani tamakku pillugit sukumiisumik
nassuiaategartogarmat.

Inatsisinut Ataatsimiititaliap ogaatigissavaa inatsisissatut siunnersuummut uunga nassuiaatini
imatut allassimasogarmat:

3 Pillaatissiinermik suliani meeqganik video atorlugu killisiuisarneq pillugu isumaliutissiissut nr. 1554,
Justitsministeriagarfiup Strafferetsplejeudvalgianit 2015-imi sagqummiunnegartoq

Video atorlugu killisiuinermik aaqgqgissuussinerup ilagaa meeqgamik killisiuineq
inini meeqgamut toqgissisimanartunik ingerlanneqgarnissaa. Kalaallit Nunaanni
— Danmarkimisulli — meeqgganut illoganngilag, tassani politiit video atorlugu
killisiuinerat ingerlannegarsinnaalluni, aamma Kalaallit Nunaanni
politeegarfinni immikkut aaqgissugaasunik inini video atorlugu killisiorfinnik
peganngilaq. Akerlianilli video atorlugu killisiuinerit inini allani naleqquttuni
ingerlanneqassallutik..

Inatsisinut Ataatsimiititaliap aammattaaq ogaatigissavaa inatsisissatut siunnersuummut
inatsimmut nassuiaatini paasissutissiissutiginegartoq video atorlugu Killisiuineq politiimit
immikkut ilinniarsimasumit ingerlannegassasog.

Inatsisinut Ataatsimiititaliap paasissutissat taakku togqgissisimanartikkaluarlugit
Naalakkersuisunut kaammattuutigaa — ajornanngippat MIO suleqatigalugu — init meegqganik
killisiuinermut atorneqartartut tamavimmik meeqqanik killisiuinermut atornegarnissaminnut
tulluartuunissaat isumannaarniarlugu Kalaallit Nunaanni Politimesteregarfimmik
ogalogategarnermik aallartitseqqullugit. Inatsisinut Ataatsimiititaliap tamatuma saniatigut
Kissaatiginartippaa ilumut meegqanik video atorlugu Killisiuinerit taamaallaat politiinit
meeqqanik killisiuinermut immikkut ilinniarsimasunit ingerlanneqartarnissaat
uppernarsarnegassasoq. Inatsisinut Ataatsimiititaliap ginnutigaa Naalakkersuisut apeqqutit
taakku pillugit ataatsimiititaliag malinnaatissagaat.

3. 2. Inatsimmik nalunaarut

Inatsisinut Ataatsimiititaliap ogaatigissavaa inatsit nr. 305, 30. april 2008-meersoq (Kalaallit
Nunaanni Eqgartuussisarnermik inatsit) maannamut sisamariarluni allannguutegarsimasogq®.
Taamaalilluni inatsisissatut siunnersuut una akuersissutiginegassappat, taanna inatsisip
allannguutaasa tallimarissavaat. Inatsimmik nalunaarummik suli suliagartogarsimanngilaq
(tassa inatsimmik aallaaviusumik kingusinnerusukkullu allannguutinik
akuersissutiginegartunik suli ataatsimut allaasogarsimanngilag). Taamaannerata inatsisinik
atuisut inatsisinik illersugaanerup atuuttup ganoq inissisimanera pillugu paasiniaasinnaanerat
ajornakusuulersippaa. Tassunga atatillugu puigornegassanngilag nunatsinni
eqgartuussisarnermik aaqqgissuussinermi eqqartuussisut, unnerluussisut kiisalu illersuisut
tiguinnakkat annertuumik tunngaviginegarmata (tassa egqartuussisut, unnerluussisut kiisalu
illersuisut inatsisilerituujunngitsut).

Taamaattumik inatsisissatut siunnersuut pinegartoq ilimaginegartutut
akuersissutiginegareerpat  piaartumik  nalunaarutinngorlugu  suliarineqgarnissaa  pillugu
naalagaaffimmi ogartussaasunut kaammattuutigeqqullugu Naalakkersuisut Inatsisinut
Ataatsimiititaliamit kaammattornegarput.

* Inatsit nr. 1388, 23. december 2012-imeersoq, inatsit nr. 740, 25. juni 2014-imeersog, inatsit nr. 735, 25. juni
2014-imeersoq, kiisalu inatsit nr. 103, 3. februar 2016-imeersoq.

4. Inatsisinut Ataatsimiititaliap inassutaa
Ataatsimiititaliap isumaqgatigiittup siunnersuut akuerinegassasoq inassutigaa.
Inatsisinut Ataatsimiititaliap taamatut ogaaseqarluni siunnersuut
aappassaaniigassanngortippaa.
Anders Olsen
Siulittaasoq
Siumut
Laura Taundjik Michael Rosing
Siumut Demokraatit

o

Inuit Atagatigiit qatg

